


MALTA




KAMRA TAD-DEPUTATI





KUMITAT PERMANENTI DWAR IL-KONTIJIET PUBBLIĊI
(Rapport Uffiċjali u Rivedut)





IT-TLETTAX-IL PARLAMENT




Laqgħa Nru 48
L-Erbgħa, 26 ta’ Ġunju 2019










Stampat fl-Uffiċċju tal-Iskrivan
Kamra tad-Deputati
Malta







Prezz €2.50
1






IT-TLETTAX-IL PARLAMENT






KUMITAT PERMANENTI DWAR IL-KONTIJIET PUBBLIĊI






Laqgħa Nru 48
L-Erbgħa, 26 ta’ Ġunju, 2019







Il-Kumitat iltaqa' fil-Parlament, il-Belt Valletta, fis-2:53 p.m.






Talba






17

MINUTI

Il-Minuti tal-Laqgħa Nru 47, li saret fid-19 ta’ Ġunju 2019, ġew konfermati. 

KORRISPONDENZA

IĊ-CHAIRPERSON (Onor. Beppe Fenech Adami): Insellmilkom.  Nixtieq nirrileva li fis-1:03 p.m. dan il-Kumitat irċieva email mingħand is-Sur Stephen Sultana, Chief Executive Officer (CEO) ta’ Mount Carmel Hospital (MCH), b’risposta għal diversi mistoqsijiet li sarulu mill-Membri ta’ dan il-Kumitat fis-seduta li għaddiet. Filwaqt li nirringrazzja lis-Sur Sultana għal dawn ir-risposti nirreġistra l-oġġezzjoni tiegħi għall-fatt li dawn il-mistoqsijiet saru ġimgħa ilu u, fil-fehma tiegħi, huwa diżrispett lejn dan il-Kumitat tal-Kamra tar-Rappreżentanti li r-risposti għal dawn il-mistoqsijiet intbagħtu siegħa qabel ma bdiet il-laqgħa, u jien konvint li ħafna minna lanqas biss kellhom l-opportunità jgħarblu u jaraw ir-risposti li ngħatawlna.  Għaldaqstant dan il-Kumitat jista’ jkun li ma jispiċċax mill-inkarigu li għandu llum u se mai jmur għal seduta oħra biex inkunu nistgħu nerġgħu nħarrku lis-Sur Sultana ħalli jwieġeb il-mistoqsijiet dwar l-informazzjoni li għaddielna siegħa qabel ma beda dan il-Kumitat. Fil-fatt qiegħed ninnota li s-Sur Sultana jinsab preżenti u allura nista’ nindirizzah direttament u ngħidlu biex, jekk jogħġbu, meta jkollu r-risposti lesti – u nimmaġina li kienu lesti qabel siegħa u nofs ilu – jibgħathom ħalli dan il-Kumitat ikollu l-ħin jgħarbilhom.

IS-SUR STEPHEN SULTANA: Ma kellix deadline. 

IĊ-CHAIRPERSON:  Però d-diċenza titlob li ma tibgħathomx siegħa qabel ma tibda l-laqgħa tal-Kumitat! 

Ngħaddu issa għall-item li jmiss fuq l-aġenda.







KONTINWAZZJONI TAD-DISKUSSJONI DWAR IR-RAPPORT TAL-AWDITUR ĠENERALI INTITOLAT “A REVIEW OF THE CONTRACT FOR MOUNT CARMEL HOSPITAL’S OUTSOURCED CLERICAL SERVICES”

IĊ-CHAIRPERSON: Ilum ġiet mitluba biex tixhed is-Sinj. Doriette Debattista Fonk u nitlob li tissejjaħ fil-Kamra.  
Is-Sinjura Doriette Debattista Fonk daħlet fil-Kamra tal-Kumitat.

IĊ-CHAIRPERSON:  Insellimlek, Sinj. Debattista Fonk, u nirringrazzjak talli ġejt.  Se nibdew billi tingħata l-ġurament.

IS-SINJ. DORIETTE DEBATTISTA FONK: Jiena, Doriette Debattista Fonk, naħlef li ngħid is-sewwa, is-sewwa kollu u xejn ħlief is-sewwa. Hekk Alla jgħinni. 

IĊ-CHAIRPERSON: Tista’, jekk jogħġbok, tgħidilna x’inhi l-kariga li tokkupa u kemm ilek tokkupaha? 

IS-SINJ. DORIETTE DEBATTISTA FONK: Jiena HR Manager u ili f’din il-kariga minn Diċembru 2013. 

ONOR. CHRIS SAID: HR Manager ta’ fejn? 

IS-SINJ. DORIETTE DEBATTISTA FONK: Ta’ Mount Carmel Hospital.

IĊ-CHAIRPERSON: Tgħidilna ftit x’inhu l-background tiegħek? 

IS-SINJ. DORIETTE DEBATTISTA FONK: Jien ikkwalifikata fl-HR u preċedentement kont naħdem ukoll fl-HR mal-Water Services Corporation. 

IĊ-CHAIRPERSON: Kif taf, hawnhekk qegħdin nitkellmu dwar ir-rapport tal-Awditur Ġenerali li jirrigwarda l-kuntratt għas-servizzi klerikali f’MCH. Tista tgħidilna x’taf bħala background fuq dan il-kuntratt? 

IS-SINJ. DORIETTE DEBATTISTA FONK: Bħala kuntratt, teknikament jaqa’ taħt purchasing jiġifieri ma jidħolx taħt ir-remit tiegħi u allura jien kemm inkun naf li dawn huma in place, naf li stajna ningaġġaw minnu u daqshekk. Any requests li kien ikolli kont ngħaddihom lill-financial controller jew lill-officer-in-charge biex jagħmel kuntatt hu mal-kuntrattur, jiġifieri ma kontx nidħol fihom jien. Jien aktar kont nieħu ħsieb l-affarijiet tal-Public Service milli kuntratti. I know it is in place but I don’t know the technicalities. 

IĊ-CHAIRPERSON: Però taf li hemm dan il-kuntratt li tramite tiegħu jiġu ngaġġati numru ta’ ħaddiema għal MCH. 

IS-SINJ. DORIETTE DEBATTISTA FONK: Iva. 

IĊ-CHAIRPERSON: Being an HR Manager nimmaġina li jkollok xi tip ta’ liaison bejn id-dipartimenti. Dan huwa kuntratt li kien jaħdem in parallel mar-remit tiegħek bħala HR manager? 

IS-SINJ. DORIETTE DEBATTISTA FONK: Not really. 

IĊ-CHAIRPERSON: But I believe that they converge. 

IS-SINJ. DORIETTE DEBATTISTA FONK: At one point, yes, but not really. I never managed the contract però jekk kien ikun hemm xi heads of sections li għandhom bżonn skrivan kont nirriferihom għand il-financial controller, jiġifieri ma nistax ngħidilhom li jistgħu jingaġġaw, imma kont nirriferihom. 

IĊ-CHAIRPERSON: Jiġifieri int kont hemmhekk mill-bidu ta’ dan il-kuntratt. X’taf tgħidilna fuq kif kien jiġi operat dan il-kuntratt? 

IS-SINJ. DORIETTE DEBATTISTA FONK: Meta beda kien hemm persuna nkarigata li kienet tagħmel liaison mal-kuntrattur. Fil-perjodu ta’ meta sar dan ir-rapport, il-management tiegħu kien għadu taħt iċ-Chief Operating Officer (COO). 

IĊ-CHAIRPERSON: U allura kien jiġi operat totalment indipendenti mid-Dipartiment tal-HR? 

IS-SINJ. DORIETTE DEBATTISTA FONK: Iva. 

IĊ-CHAIRPERSON: Imma d-Dipartiment tal-HR is very much engaged into the needs ta’ x’għandha bżonn l-istituzzjoni u allura trid tara kemm hemm bżonn skrivana, kemm hemm bżonn infermiera, kemm hemm bżonn cleaners, eċċ.  Jiġifieri r-remit tiegħek f’dak li għandu x’jaqsam ma’ riżorsi umani huwa f’kollox minbarra fejn jidħlu skrivana u handymen? 

IS-SINJ. DORIETTE DEBATTISTA FONK: Il-contractuals ma jaqgħux taħt ir-remit tiegħi però  fejn jidħlu skrivana l-heads of departments u l-heads of sections kienu jafu li nistgħu ndaħħluhom through l-kuntrattur. Jekk kien ikun hemm a particular request, min-naħa tiegħi kienet tgħaddi għand il-financial controller u ġieli kienu jgħadduhomlu huma direttament. Seta’ kien hemm requests li marru direttament għand il-financial controller for approval. Jekk għandek numru stabbilit, which was not limited to 60... 

IĊ-CHAIRPERSON: Started off as being 60. 

IS-SINJ. DORIETTE DEBATTISTA FONK: Started off as being 60 but not limited to 60, jiġifieri sakemm konna għadna within that number...  S’hemmhekk kienet tasal il-capacity tiegħi; kieku kien hemm requests over and above, allura kienet tinżel fil-capacity building excercise (CBE). 

ONOR. CHRIS SAID: Semmejt li fil-bidu kien hemm persuna nkarigata mill-kuntratt qabel ħadu f’idejh is-COO. Min kienet din il-persuna? 

IS-SINJ. DORIETTE DEBATTISTA FONK: Kien hemm is-Sur Joe Filletti li kien jara l-vacancies li kien ikun hemm u jikkordina mal-kuntrattur. 

ONOR. CHRIS SAID: Fir-rapport intqal ukoll li meta l-Awditur tkellem ma’ numru ta’ uffiċjali fl-amministrazzjoni tal-isptar qalulu li fis-sitt xhur ta’ qabel kien sar eżerċizzju dwar xi bżonnijiet kien hemm fl-isptar. Inti taf bih dan l-eżerċizzju? 

IS-SINJ. DORIETTE DEBATTISTA FONK: Le. L-eżerċizzju li għamilt jien kien is-CBE li għamilna way back fl-2016 u ma kontx involuta fl-eżerċizzju li rrifera għalih is-COO għalkemm kien talab informazzjoni mingħandi, jiġifieri kien talabni s-CBEs tal-2016 u l-2017. 
ONOR. CHRIS SAID: Imma dan il-kuntratt daħal fis-seħħ qabel.  Hux hekk? 

IS-SINJ. DORIETTE DEBATTISTA FONK: Inti kont qed tirriferi għas-six month exercise? 

ONOR. CHRIS SAID: Iva. 

IS-SINJ. DORIETTE DEBATTISTA FONK: Le, ma kontx involuta direttament f’dak l-eżerċizzju però, kif qed ngħid, is-COO kien talbni s-CBEs li għamilt fl-2015, fl-2016 u fl-2017. 

ONOR. CHRIS SAID: Dawn is-CBEs kemm ilhom isiru? 

IS-SINJ. DORIETTE DEBATTISTA FONK: Minn kemm ili hemm jien żgur.  L-ewwel  li għamilt kien għall-2015; tal-2014 ma stajtx nagħmlu għax ovvjament kien sar fl-2013 minħabba li jkun irid jiġi sottomess minn qabel. 

ONOR. CHRIS SAID: Jiġifieri kien isir kull sena. 

IS-SINJ. DORIETTE DEBATTISTA FONK: Iva. 

ONOR. CHRIS SAID: Skont l-eżerċizzju li għamilt fl-2016 kemm kien hemm bżonn skrivana addizzjonali ma’ dawk li diġà kien hemm fl-isptar? 

IS-SINJ. DORIETTE DEBATTISTA FONK: Fl-2016 kellna l-kuntratt in place, jiġifieri fis-CBE ma ġewx highlighted għax ma kienx hemm request għalihom u jekk kien hemm kienu se jkunu riferuti direttamemnt lill-financial controller. 

ONOR. CHRIS SAID: Jiġifieri inti qed tgħid li fis-CBE tal-2016 ma kienx hemm bżonn ta’ skrivana.  Hux hekk? 

IS-SINJ. DORIETTE DEBATTISTA FONK: Ma talbunix għal skrivana. Meta nagħmel is-CBE jien nibgħat għall-heads of departments u għall-heads of sections kollha, jiġifieri jekk ma ntalbux, jew jekk intalbu u kienu fil-limit tal-kuntratt, ġew ipprovduti mill-kuntratt. 

ONOR. CHRIS SAID: Intalbu jew ma ntalbux? Fis-CBE għamilt… 

IS-SINJ. DORIETTE DEBATTISTA FONK: Fis-CBE ma jistgħux ikunu featured għax jekk intalbu u kienu within the contract, allura morna through the contract. Biex indaħħalhom fis-CBE t-talba trid tkun għal ħafna aktar minn dak li jistipula l-kuntratt u allura nniżżilhom fis-CBE biex jidħlu through s-Servizz Pubbliku, imma la l-kuntratt kien għadu validu sal-2016 kont użajt il-kuntratt. 

ONOR. CHRIS SAID: Allura kif tispjega li f’April/Mejju 2017, f’xahar wieħed biss, in-nies li daħlu permezz ta’ dan il-kuntratt, fosthom ħafna skrivana, żdiedu b’ammont kbir? 

IS-SINJ. DORIETTE DEBATTISTA FONK: Jien ma kontx inkun ikkonsultata meta kienu jidħlu dawk in-nies. 

ONOR. CHRIS SAID: Jiġifieri inti HR Manager ta’ dan l-isptar u ma kontx tiġi kkonsultata. 
IS-SINJ. DORIETTE DEBATTISTA FONK: Iva. 

IĊ-CHAIRPERSON: Imma x’inhu l-kumment tiegħek dwar dan? L-Awditur jikkritika ħafna din is-sitwazzjoni anomala naħseb li it’s not rocket science, li inti bħala Human Resources Manager, kellek tiġi kkonsultata. Inti qed tgħidilna li ma kontx tiġi kkonsultata, jiġifieri bħala stat ta’ fatt hekk hu, imma dan huwa normali, is it right, hija governanza tajba, huwa mod kif għandhom isiru l-affarijiet? What’s your take? X’inhu l-kumment tiegħek fuq dak li qal l-Awditur? 

IS-SINJ. DORIETTE DEBATTISTA FONK: At this point it’s not my take, imma qed ngħid dak li fil-fatt ġara. 

IĊ-CHAIRPERSON: It is your take għax… 

IS-SINJ. DORIETTE DEBATTISTA FONK: Jekk tgħidli llum x’nagħmel ngħidilkom li dawk li huma fit-top management have to consult with me, imma dak iż-żmien ma nistax ngħid għax ma ġejtx ikkonsultata. 

IĊ-CHAIRPERSON: Imma tifhem li bħala HR Manager kellek tkun ikkonsultata. 

IS-SINJ. DORIETTE DEBATTISTA FONK: Iva. 

IĊ-CHAIRPERSON: Però ma ġejtx. 

IS-SINJ. DORIETTE DEBATTISTA FONK: Le. 

IĊ-CHAIRPERSON: Meta nitkellmu fuq CBE proprju qegħdin nitkellmu fuq eżerċizzju li tagħmel biex tara x’hemm bżonn f’dak li għandu x’jaqsam ma’ riżorsi umani għall-MCH, u għalkemm f’dan is-CBE li sar imkien ma rriżulta li kien hemm a dire need għal skrivana, sar dan il-kuntratt u nafu li kien hemm ħafna impjegati li daħlu jaħdmu permezz tiegħu. Dan jagħmel sens għalik? Għalija ma jagħmilx sens. 

IS-SINJ. DORIETTE DEBATTISTA FONK:  Meta għamilt is-CBE all the heads of departments were contacted u ħadd ma identifika li għandu bżonn skrivana. 

IĊ-CHAIRPERSON: Jiġifieri kellimt lill-heads of departments u ħadd minnhom ma qallek li għandu bżonn skrivana. 

IS-SINJ. DORIETTE DEBATTISTA FONK: Nerġa’ nirrepeti li jekk kien hemm konna fil-limitu li stajna nużaw mill-kuntratt għax ma kienx eżawrit. 

IĊ-CHAIRPERSON: Imma inti mkien ma rriżultalek li kien hemm din l-emerġenza jew skarsezza, sejħilha li trid, ta’ bżonn ta’ engagement of clerks. 

IS-SINJ. DORIETTE DEBATTISTA FONK: Le.  By the time li għamilt is-CBE u ppjanajt is-CBE... 

IĊ-CHAIRPERSON: Imma mbagħad ġrat xi ħaġa straordinarja fejn f’daqqa waħda nħoloq dan il-bżonn? Jiġifieri inti għamilt is-CBE u ma kienx hemm bżonn ta’ skrivana mbagħad seħħet xi ħaġa straordinarja li, pereżempju, telqu 30 ruħ f’daqqa għax marru jaħdmu mal-privat u nħolqot din l-emerġenza? 

IS-SINJ. DORIETTE DEBATTISTA FONK: Le, ma kienx il-każ li tista’ tgħid hekk però meta jkollok xi ħadd dieħel fi rwol ġdid, jibda jara perspettivi differenti… 

IĊ-CHAIRPERSON: Jiġifieri ma rriżultax li kien hemm the one factor li tgħid li f’daqqa waħda nħolqot emerġenza.   

IS-SINJ. DORIETTE DEBATTISTA FONK: Le. 

ONOR. CHRIS SAID: L-Awditur talabhom is-CBEs ta’ kull sena? 

IS-SINJ. DORIETTE DEBATTISTA FONK: Jidhirli li iva. 

ONOR. CHRIS SAID: U għaddejthomlu? 

IS-SINJ. DORIETTE DEBATTISTA FONK: Iva. 

ONOR. CHRIS SAID: Taf kemm hemm pazjenti llum fl-isptar? 

IS-SINJ. DORIETTE DEBATTISTA FONK: Le. 

ONOR. CHRIS SAID: Lanqas bejn wieħed u ieħor? 

IS-SINJ. DORIETTE DEBATTISTA FONK: Le. 

ONOR. CHRIS SAID: Taf kemm hemm skrivana llum fl-isptar? 

IS-SINJ. DORIETTE DEBATTISTA FONK: Skrivana tal-kuntratt jew…? 

ONOR. CHRIS SAID: Tal-kuntratt u tas-Servizz Pubbliku. 

IS-SINJ. DORIETTE DEBATTISTA FONK: Tas-Servizz Pubbliku dawk li huma fil-general service grades, jew as clerks and assistant clerks? 

ONOR. CHRIS SAID: Impjegati li jagħmlu xogħol klerikali. 

IS-SINJ. DORIETTE DEBATTISTA FONK: Nista’ nipprovdilek l-informazzjoni darb’oħra? 

ONOR. CHRIS SAID: Tista’ tgħidilna bejn wieħed u ieħor, m’hemmx għalfejn tkun eżatt. 

IS-SINJ. DORIETTE DEBATTISTA FONK: Tas-Servizz Pubbliku hemm madwar 20 u tal-kuntrattur li qed jagħmlu xogħol ta’ skrivana hemm madwar 110. 

ONOR. CHRIS SAID: Jiġifieri llum l-isptar għandu 130 persuna li qegħdin jagħmlu xogħol klerikali. Il-pagi tal-ħaddiema jinħadmu fl-isptar? 

IS-SINJ. DORIETTE DEBATTISTA FONK: Tal-ħaddiema tas-Servizz Pubbliku iva, imma tal-kuntrattur le, għalkemm jiġu ċċekkjati l-ħinijiet.  

ONOR. CHRIS SAID: Jiġifieri prattikament għandkom iżjed minn skrivan għal kull tliet pazjenti.  Hux hekk? 

IS-SINJ. DORIETTE DEBATTISTA FONK: Bħala ratio, iva. 

ONOR. CHRIS SAID: Taħseb li jagħmel sens li jkun hemm 130 perusna jagħmlu xogħol klerikali fi sptar li fih il-pazjenti qegħdin jonqsu mhux jiżdiedu? Naqblu li l-pazjenti fl-aħħar snin naqsu b’aktar minn 100 għax marru għand il-privat? 

ONOR. ALEX MUSCAT: Meta ngħidu pazjenti, qed nirriferu għall-pazjenti li huma rikoverati  jew anke għall-outpatients? 

ONOR. CHRIS SAID: Dawk li huma residenti. Din l-informazzjoni diġà ħarġet fil-laqgħa preċedenti. 

ONOR. ALEX MUSCAT: Kemm għandkom outpatients? 
IS-SINJ. DORIETT DEBATTISTA FONK: M’għandix dawk il-figuri miegħi għax mhuwiex fir-remit tiegħi. 

ONOR. ROBERT CUTAJAR: Possibbli li tipprovdilna, għall-ġimgħa li ġejja, breakdown tal-ħaddiema kif qegħdin imqassmin separatament? 

ONOR. ALEX MUSCAT: Dik l-informazzjoni diġà għandna għax din id-domanda saret fl-aħħar laqgħa u ngħatat it-tweġiba.  Fil-fatt hemm 127 skrivana li 104 minnhom… 

ONOR. CHRIS SAID: Għalkemm is-Sinj. Debattista Fonk tat il-figura mingħajr dokumenti kienet kważi preċiża, fil-fatt għalhekk m’erġajtx staqsejtha. 

ONOR. ROBERT CUTAJAR: M’iniex qed nirriferi biss għall-iskrivana, imma qed nitkellem b’mod ġenerali, jiġifieri ħaddiema li jagħmlu kull ġeneru ta’ xogħol f’MCH. 

IS-SINJ. DORIETTE DEBATTISTA FONK: Inkluż dawk klinikali, the whole Public Service and those on contract. 

ONOR. CHRIS SAID: Just by grades. 

ONOR. ROBERT CUTAJAR: Il-kunċett ta’ equal pay for equal work jeżisti f’MCH f’dak li jirrigwarda l-ħaddiema tal-kuntrattur u l-ħaddiema tas-Servizz Pubbliku? 

IS-SINJ. DORIETTE DEBATTISTA FONK: Preżentement? 

ONOR. ROBERT CUTAJAR: Iva. 

IS-SINJ. DORIETTE DEBATTISTA FONK: Qegħdin naħdmu biex tkun hekk. 

ONOR. ROBERT CUTAJAR: Il-mistoqsija tiegħi mhijiex jekk hijiex se tkun hekk imma jekk hijiex hekk illum. Il-kunċett ta’ equal pay for equal work jeżisti llum?  Skrivan tal-kuntrattur u skrivan tas-Servizz Pubbliku li qed jagħmlu l-istess xogħol għandhom l-istess paga?

IS-SINJ. DORIETTE DEBATTISTA FONK: Iva.

ONOR. ROBERT CUTAJAR: Tikkonferma?

IS-SINJ. DORIETTE DEBATTISTA FONK: Yes.

ONOR. ROBERT CUTAJAR: Forsi tkun tista’ tipprovdilna dan id-dokument in writing?

IS-SINJ. DORIETTE DEBATTISTA FONK: Yes.

ONOR. ROBERT CUTAJAR: Qatt kont preżenti għal xi interviews fil-proċess li kien qed jingaġġa l-ħaddiema l-kuntrattur?

IS-SINJ. DORIETTE DEBATTISTA FONK: Fil-perjodu under review mill-NAO?

ONOR. ROBERT CUTAJAR: Ukoll.

IS-SINJ. DORIETTE DEBATTISTA FONK: Nista’ ngħid li għandi jaslu CVs b’kull mod, by email, insibhom fuq id-desk, iġibuhom l-istaff, eċċ., but as such I don’t carry out interviews. Jien iktar nagħmel a kind of a promotion għal MCH dwar x’qed tistenna minn MCH persuna li tkun imħajra tiġi taħdem f’MCH, imma as such ma nagħmilx interviews jien.

ONOR. ROBERT CUTAJAR: Imma kont parti mill-interviewing board?

IS-SINJ. DORIETTE DEBATTISTA FONK: Le.

ONOR. ROBERT CUTAJAR: Qatt?

IS-SINJ. DORIETTE DEBATTISTA FONK: Le.

ONOR. ROBERT CUTAJAR: Tikkonferma dak li qal is-Sur Paul Dalli, u ċioè li kien ikollu nies li kienu jiġu ngaġġati li kienu jiġu direttament mgħoddija lilu mill-Ministeru? Inti kien ikollok CVs li kienu jaslulek mill-Ministeru?

IS-SINJ. DORIETTE DEBATTISTA FONK: Le. Fil-fatt jien kelli komunikazzjoni bil-miktub not to interfere mal-kuntrattur.

ONOR. ROBERT CUTAJAR: Minn min?

IS-SINJ. DORIETTE DEBATTISTA FONK: Mis-Sur Dalli. Is-Sur Dalli kien għamilhieli ċara not to interfere mal-kuntrattur. Hu ħa l-ownership tal-engagement tan-nies mill-kuntrattur...

ONOR. CHRIS SAID: Jiġifieri s-Sur Dalli ta ordni lilek, li inti HR manager, biex bl-ebda mod ma tinterferixxi mal-kuntrattur?

IS-SINJ. DORIETTE DEBATTISTA FONK: Iva.

ONOR. CHRIS SAID: Din l-ordni tahielek bil-miktub?

IS-SINJ. DORIETTE DEBATTISTA FONK: Iva.

ONOR. CHRIS SAID: Għandek kopja tagħha?

IS-SINJ. DORIETTE DEBATTISTA FONK: Iva.

ONOR. CHRIS SAID: Tista’ tippreżentahielna?

IS-SINJ. DORIETTE DEBATTISTA FONK: Iva.

ONOR. CHRIS SAID: Jiġifieri inti HR Manager, u s-CEO, li ovvjament jiġi fuqek, jagħtik ordni biex ma tidħol xejn fil-kuntratt.

IS-SINJ. DORIETTE DEBATTISTA FONK: Kif għedtilkom, jien as such mal-kuntrattur ma’ kelliex kuntatt...

IĊ-CHAIRPERSON: Però n-nies li jidħlu jaħdmu mal-kuntrattur, finalment jitħalltu man-nies li jaqgħu taħtek.

IS-SINJ. DORIETTE DEBATTISTA FONK: Iva, imma l-komunikazzjoni ma kenitx issir direttament miegħi. Il-kuntrattur kien jikkomunika miegħi meta kien ikun hemm persuna li tkun waslet biex ittemm il-probation period ħalli nirriferi lill-head of section u naraw jekk il-performance level tagħha hijiex tajba.

IĊ-CHAIRPERSON: U inti, minkejja li inti HR Manager, kellek ordni speċifika biex ma tindaħalx.

IS-SINJ. DORIETTE DEBATTISTA FONK: Ma stajtx nagħmel kuntatt mal-kuntrattur. L-ordni kienet not to interfere and not to communicate with the contractor.

ONOR. CHRIS SAID: Il-ħaddiema li kienu tal-kuntrattur kellhom supervisor fuqhom?

IS-SINJ. DORIETTE DEBATTISTA FONK: Min-naħa tal-kuntrattur?

IĊ-CHAIRPERSON: U anke min-naħa tagħkom.

ONOR. CHRIS SAID: Jiġifieri intom kemm taraw li l-ħaddiema daħlu fil-ħin u ħarġu fil-ħin biss? Min qed jara li qed jagħmlu x-xogħol li suppost qegħdin jagħmlu? Fir-rapport tiegħu l-Awditur ikkritika l-fatt li performance indicators prattikament ma kenux jeżistu.

IS-SINJ. DORIETTE DEBATTISTA FONK: Dawn in-nies kollha huma attached with a section u kull section għandha head of section to monitor the performace of the workers.

IĊ-CHAIRPERSON: But who is the head of these heads of sections?

IS-SINJ. DORIETTE DEBATTISTA FONK: It depends on where they are located. Jekk huma located mal-operators, għandhom min huwa responsabbli tal-operators...

IĊ-CHAIRPERSON: Però inti HR Manager so you manage the human resources at MCH. Jiġifieri fil-piramida tal-ħaddiema ġewwa MCH inti responsabbli mir-riżorsi umani.

IS-SINJ. DORIETTE DEBATTISTA FONK: Iva.

IĊ-CHAIRPERSON: Teżisti din ir-realtà li għandek numru ta’ ħaddiema tas-Servizz Pubbliku, imbagħad għandek numru ta’ ħaddiema li kuljum jidħlu fl-istess wards jew fl-istess uffiċċju ma’ dawn in-nies. Fil-piramida dawn ma jaqgħu taħtek bl-ebda mod?

IS-SINJ. DORIETTE DEBATTISTA FONK: In terms ta’ xiex jaqgħu taħti?

IĊ-CHAIRPERSON: In terms of managing the resources. They are a human resource. Taħt min kienu jaqgħu? Veru li għedtilna li jaqgħu taħt il-head of section, però l-head of section lil min jirrapporta fuq dan il-cohort ta’ nies?

IS-SINJ. DORIETTE DEBATTISTA FONK: Imma jirrapporta in terms ta’ xiex? Fuq jekk hijiex tajba l-performance?

IĊ-CHAIRPERSON:  Fuq performance, bżonnijiet, jekk kienx hemm bżonn iżżidu jew tnaqqsu l-ħaddiema, jekk kienx hemm bżonn li tħaddmuhom f’postijiet oħra, eċċ. L-Awditur jgħid li dan huwa kuntratt li qed iqum il-miljuni u kellu jiswa “X” imma ġie jiswa d-doppju. Din il-materja, anke f’termini ta’ piż finanzjarju, qatt ma ġie diskuss miegħek, jew bejnietkom, jew ma’ xi ħadd?

IS-SINJ. DORIETTE DEBATTISTA FONK: Meta kien jasal xi lment mingħand xi heads, eċċ., jiddependi min-natura tal-ilment, inkellmu lill-individwu...  

IĊ-CHAIRPERSON: Però f’termini ta’ management and good value for money u f’termini ta’ return on the expenditure ma kienx hemm struttura ġewwa MCH fejn tpoġġu bil-qiegħda madwar mejda u tgħidu “għandna “dan” il-kuntratt li qed iqumilna “X”, nistgħu nirfinawh jew hemm bżonn nonfqu iżjed...”?

IS-SINJ. DORIETTE DEBATTISTA FONK: No, I was not involved in that.

IĊ-CHAIRPERSON: Jiġifieri you were not involved notwithstanding that you are the human resources manager.

ONOR. CHRIS SAID: Meta xehed is-Sur Dalli semma – u tissemma wkoll kemm-il darba fir-rapport tal-Awditur – il-famuż eżerċizzju ta’ sitt xhur dwar il-bżonnijiet li għandu l-isptar fejn jidħlu riżorsi umani. Int għedtilna li ma kontx involuta però, meta tlesta dan l-eżerċizzju, inti ngħatajt kopja tal-konklużjonijiet?

IS-SINJ. DORIETTE DEBATTISTA FONK: Le.

ONOR. CHRIS SAID: Qatt rajt kopja tal-konklużjonijiet ta’ dan il-famuż eżerċizzju ta’ sitt xhur?

IS-SINJ. DORIETTE DEBATTISTA FONK: Le.

ONOR. CHRIS SAID: Jiġifieri inti, bħala HR manager, sal-lum qatt ma rajt kopja ta’ dawn il-konklużjonijiet ta’ eżerċizzju li suppost ħa sitt xhur?

IS-SINJ. DORIETTE DEBATTISTA FONK: Le.

ONOR. CHRIS SAID: L-Awditur talbek kopja tiegħu?

IS-SINJ. DORIETTE DEBATTISTA FONK: Ma niftakarx.
IĊ-CHAIRPERSON: L-Awditur jitkellem fuq kif kien jitħaddem dan il-kuntratt u jgħid li minkejja li suppost kien il-kuntrattur li jsib il-ħaddiema u jressaqhom lejkom, inqaleb kollox ta’ taħt fuq, fis-sens li kien hemm struttura fejn iċ-Chief of Staff fil-Ministeru kien jgħaddi l-ismijiet biex jiġu ngaġġati n-nies taħt dan il-kuntratt. Tista’ tikkonferma dan? Inti konxja ta’ dan? 

IS-SINJ. DORIETTE DEBATTISTA FONK: No, I was not involved in that.

IĊ-CHAIRPERSON: Allura meta l-Awditur jgħid li dan il-kuntratt inqaleb ta’ taħt fuq għax minflok ma l-kuntrattur jsib in-nies, spiċċajna biċ-Chief of Staff jgħaddi l-ismijiet lill-kuntrattur, inti bl-ebda mod ma kont involuta, minkejja li inti l-HR Manager.

IS-SINJ. DORIETTE DEBATTISTA FONK: Yes.

IĊ-CHAIRPERSON: Hemm il-kwestjoni wkoll, li jikkritika ħafna l-Awditur, tal-mod kif qed jiġu deployed dawn in-nies. L-Awditur josserva li dan huwa kuntratt biex jiġu ngaġġati nies għal servizzi klerikali, però effettivament in-nies li qed jiġu ngaġġati mhux qed jintużaw bħala skrivana, imma qed jintużaw bħala xufiera, mastrudaxxi, plasterers, skilled painters, cleaners, fitters, kitchen helpers, plumbers, electricians, handymen, painters, technicians, etc. Ir-raġuni li tana s-Sur Dalli meta kien qed jixhed kienet li hu mhux skrivana kellu bżonn imma painters u allura kien taparsi jdaħħal skrivan u jużah bħala painter. Are you aware li kien hemm dawn in-nuqqasijiet?

IS-SINJ. DORIETTE DEBATTISTA FONK: I’m aware minn dak li tlabt fis-CBE; dak li kien għadu ma ġiex mis-CBE tal-2016 u dak li tlabt fl-2017.

IĊ-CHAIRPERSON: But are you aware li dan il-kuntratt ġie abbużat – ma nafx hijiex il-kelma li uża l-Awditur – fis-sens li kien kuntratt għal skrivana, imma minflok il-ħaddiema ntużaw bħala skrivana, intużaw għal mitt ħaġ’oħra?

IS-SINJ. DORIETTE DEBATTISTA FONK: Wara, iva.

IĊ-CHAIRPERSON: Jiġifieri wara r-rapport tal-Awditur?

IS-SINJ. DORIETTE DEBATTISTA FONK: Le, mhux wara r-rapport tal-Awditur, imma f’dak il-perjodu li kien isir l-ingaġġ I was not involved, jiġifieri jien ma stajtx ngħid x’kien qed jiġri.

IĊ-CHAIRPERSON: But its a bit bizarre li tgħid li inti HR Manager, daħlu madwar 137 ruħ u ma kontx taf li...anzi kważi we laugh it off!

IS-SINJ. DORIETTE DEBATTISTA FONK: But if I was not involved?!  Ma nistax ngħid xi ħaġa dwar... Kieku kont ikkonsultata kont ngħidlek li kont ikkonsultata u tajt “dan” il-parir, imma ma kontx!

IĊ-CHAIRPERSON: One fine day between May and June 2017, tfaċċaw 130 ruħ. You were not involved...

IS-SINJ. DORIETTE DEBATTISTA FONK: And not even consulted! 

IĊ-CHAIRPERSON: You were neither involved not consulted, but you were there and you could see them! F’daqqa waħda tfaċċaw 100 ruħ...

IS-SINJ. DORIETTE DEBATTISTA FONK: But could I make a judgement fuq li nara n-nies? Jien ma nkunx naf x’arranġamenti saru!

IĊ-CHAIRPERSON: Jiġifieri f’perjodu ta’ seba’ jew tmien ġimgħat jiżdiedu 100 ruħ, u...? Għax over a couple of mornings bdew jirrappurtaw għax-xogħol 100 ruħ ġodda ġewwa MCH. 

IS-SINJ. DORIETTE DEBATTISTA FONK: Kif tridni ninduna bihom?

IĊ-CHAIRPERSON: Jiġifieri you don’t see them coming to work? 

IS-SINJ. DORIETTE DEBATTISTA FONK: No.

IĊ-CHAIRPERSON: Kieku jien għandi uffiċċju ta’ 200 ruħ, u over one month minn 200 ruħ jiġu 300 ruħ, probabbli ninduna!
IS-SINJ. DORIETTE DEBATTISTA FONK: 100 ruħ ġodda f’uffiċċju wieħed iva, imma ma naħsibx li dak kien il-każ f’MCH.

IĊ-CHAIRPERSON: Jiġifieri inti lanqas indunajt?  I’m just asking.

IS-SINJ. DORIETTE DEBATTISTA FONK: Observation ikun hemm, but there again, I could not question...

IĊ-CHAIRPERSON: You realise li f’daqqa waħda żdiedu...

IS-SINJ. DORIETTE DEBATTISTA FONK: Le, mhux għax f’daqqa waħda, imma x’ħin imbagħad tara r-rapport, black on white, meta tagħmel xi audit u tiċċekkja u tagħmel lista tan-nies...

IĊ-CHAIRPERSON: Imma fattwalment, f’daqqa waħda, over a period of two months, in-nies iktar minn irduppjaw. Jiġifieri inti ndunajt però ma kontx involuta u speċi allura għedt “ħallihom jgħaffġu”.  Mhux hekk?

IS-SINJ. DORIETTE DEBATTISTA FONK: Jekk ma kontx ikkonsultata?! I was not consulted.

IĊ-CHAIRPERSON: You were not consulted, so as human resources manager...

IS-SINJ. DORIETTE DEBATTISTA FONK: Però lanqas ma nista’ ngħid li kienu qed jgħaffġu because I did not know what was behind it. Forsi ġabu xi tip ta’ ftehim.

IĊ-CHAIRPERSON: But you did not know and you did not ask.

IS-SINJ. DORIETTE DEBATTISTA FONK: No.

IĊ-CHAIRPERSON: You did not feel the need to ask kif tfaċċaw 70 ruħ ġodda.

L-Awditur josserva wkoll li dan il-kuntratt bażikament irdoppja fl-ispiża tiegħu. Taf tgħidilna xi ħaġa fuq il-mod kif kien jiġi mġedded dan il-kuntratt?

IS-SINJ. DORIETTE DEBATTISTA FONK: Le, ma dħaltx fit-teknikalità tiegħu għax huwa tekniku wisq.
IĊ-CHAIRPERSON: Jiġifieri you were not aware li l-kuntratt kien għal sitt xhur u kien qed jiġi mġedded...

IS-SINJ. DORIETTE DEBATTISTA FONK: Kont aware imma ma qgħadx nidħol fit-teknikalità tiegħu għax ma jaqax taħt ir-remit tiegħi.

IĊ-CHAIRPERSON: Bħala HR Manager qatt ma poġġejt bil-qiegħda u ddiskutejt il-cost effectiveness ta’ dan il-kuntratt?

IS-SINJ. DORIETTE DEBATTISTA FONK: Le.

IĊ-CHAIRPERSON:  U m’għamiltx dan għax ma ħassejtx il-bżonn, jew għax kull meta tlabt qalulek biex ma tindaħalx? 

IS-SINJ. DORIETTE DEBATTISTA FONK: Għax ma sarx.

IĊ-CHAIRPERSON: Jiġifieri qatt ma ħassejt il-bżonn li titlob li tpoġġu bil-qiegħda u tagħmlu analiżi ta’ kif sejjer dan il-kuntratt, jekk jaqblilkomx li, pereżempju, ma tibqgħux iġġedduh, jew inkella tagħmlu a fresh call, jew titterminawh u tużaw il-ħaddiema tal-Gvern li għandkom żejda xi mkien ieħor?

IS-SINJ. DORIETTE DEBATTISTA FONK: L-ammont li kien hemm żgur ma kenux se jagħtuhomlna through the Public Service. Barra minn hekk biex isir l-ingaġġ through the Public Service jrid ikun hemm call for applications u jsir eżami, jiġifieri it’s a very lengthy procedure. How could you replace those 60 people with their knowledge, u tħalli vacuum of a year or two għax ma tafx meta se jiġu l-ġodda? We can jot them down in the CBE imma...

IĊ-CHAIRPERSON: But you can plan it.

IS-SINJ. DORIETTE DEBATTISTA FONK: You can plan it, imma it will take time to transfer their knowledge.

IĊ-CHAIRPERSON: L-Awditur jagħmel ukoll riferenza għall-fatt li minkejja li dawn kienu nies li suppost ġew impjegati bħala skrivana, intużaw għal xogħol manwali, u josserva wkoll LI numru minnhom ma kenux kompetenti biżżejjed lanqas għax-xogħol manwali, sal-punt li kważi it defeated the whole process għax MCH kellu jmur għal kuntratturi privati. Taf xi ħaġa dwar dan?

IS-SINJ. DORIETTE DEBATTISTA FONK: Le.  Dwar il-kompetenza tan-nies li qed jaħdmu bħala tradesmen, hemm min jagħmel superviżjoni. Jekk dawn m’għandhomx liċenzja biex jaħdmu ta’ electricians I am pretty sure li mhux se jingħataw biex jagħmlu dak ix-xogħol, imma jistgħu forsi jitqabbdu jbajdu.

IĊ-CHAIRPERSON: Fil-fatt l-Awditur jgħid li hemm min daħal bħala skrivan, iddeċidew li jużawh bħala electrician, però effettivament imbagħad irriżulta li ma kellux il-liċenzja meħtieġa u allura xorta kellhom imorru għand il-privat. 

IS-SINJ. DORIETTE DEBATTISTA FONK: Jekk ġie identifikat bħala electrician jew assisting the electrician...  Assisting is one thing imma li tkun electrician is another.

IĊ-CHAIRPERSON: L-Awditur jgħid, u nikkwota:

“For example, the audit team was informed that a number of the personnel deployed in the air-conditioning servicing unit, maintenance department and others assigned to carry out electrical works, were not in possession of the required licenses or technical expertise. To this end, even in view of health and safety obligations, their direct superiors felt that these cannot be entrusted with critical tasks and had to be therefore assigned with other, less technical duties. NAO was additionally informed that, in the absence of the mentioned expertise, the hospital (although essentially having a dedicated department set up for certain tasks) would still have to resort to procure technical services from elsewhere to complete certain projects.”.

IS-SINJ. DORIETTE DEBATTISTA FONK: Jekk għandi bżonn electrician definitely jrid ikun qualified electrician, u se nfittex qualified electrician.

IĊ-CHAIRPERSON: So at the end of the day, minkejja li ġew ingaġġati 130 ruħ, xorta for these jobs kellkom tirrikorru għas-settur privat.

IS-SINJ. DORIETTE DEBATTISTA FONK: Le, ma rrikkorrejniex imma tlabnihom fis-CBE.

IĊ-CHAIRPERSON: L-Awditur mhux hekk jgħid, imma jgħid speċifikament li f’materja bħal electrical and air conditioning jobs kellkom tmorru għal outsourcing. 

IS-SINJ. DORIETTE DEBATTISTA FONK: Imma nimmaġina għax ikun air condition plus maintenance.  Imma m’iniex se nidħol fiha.

IĊ-CHAIRPERSON: Però inti tifhem li lill-kuntrattur stajtu għedtulu biex isibilkom lil xi ħadd li għandu liċenzja għall-air conditioning jobs.

IS-SINJ. DORIETTE DEBATTISTA FONK: Liema kuntrattur?

IĊ-CHAIRPERSON: Tal-clerical.

IS-SINJ. DORIETTE DEBATTISTA FONK: Ma nistax nagħmel  hekk jekk huwa kuntratt għall-clerical, imma kif għedtilkom, f’dak il-proċess I was not consulted. Illum ngħidlek hekk għax nista’ nkun ikkonsultata, imma f’dak il-proċess I was not consulted!

ONOR. CHRIS SAID: Jiġifieri kieku kont ikkonsultata kont tagħti parir li taħt il-kuntratt tal-clerical ma ddaħħalx nies għal xogħol fuq air conditions jew għat-tibjid jew għal security...?

IS-SINJ. DORIETTE DEBATTISTA FONK: Definitely.

ONOR. CHRIS SAID: Tista’ sal-laqgħa li jmiss tippreżentalna kopja tas-CBEs tal-2015 u l-2016?

IS-SINJ. DORIETTE DEBATTISTA FONK: Iva. 

ONOR. CHRIS SAID:  Se mmur issa għar-rakkmandazzjonijiet li għamel l-Awditur għax fl-aħħar mill-aħħar aħna qegħdin hawnhekk mhux biss biex noħorġu n-nuqqasijiet, imma biex minn dawk in-nuqqasijiet, jekk jista’ jkun, l-affarijiet jitranġaw. Fir-rakkmandazzjoni 3.4.1 l-Awditur jgħid li huwa imperattiv li jiġi assenjat wieħed mill-uffiċjali ewlenin ta’ MCH biex jassumi r-responsabilità overall ta’ dawn il-kuntratti ta’ servizz u biex imbagħad jasserixxi li l-klawsoli kollha jkunu qed jiġu osservati, ikun hemm il-moniteraġġ u jkun hemm ukoll liaison bejn is-service provider u l-isptar. Illum min hu dak il-key official li qiegħed jassumi din ir-responsabilità li jagħmel rakkmandazzjoni dwarha b’saħħa l-Awditur fil-konklużjonijiet tiegħu?

IS-SINJ. DORIETTE DEBATTISTA FONK: Dak il-post għandna ma mlejnihx, però għamilna ad hoc request għalih u għamilna talbna fl-HR plan ukoll għax naqblu li we need this post.

ONOR. CHRIS SAID: Jiġifieri sal-lum għad m’hemm ħadd li huwa...

IS-SINJ. DORIETTE DEBATTISTA FONK: Għad m’għandna lil ħadd speċifiku biex jamministra hekk.

ONOR. CHRIS SAID: Ħalli mmur għar-rakkmandazzjoni 3.4.2. In vista tal-fatt li l-outsourced clerks mhumiex inklużi fis-CBEs, li kont responsabbli għalihom int għal sena wara sena... L-Awditur irrikkmanda li MCH jagħmel eżerċizzju biex jistabbilixxi x’inhuma l-bżonnijiet tar-riżorsi umani kollha tal-isptar, inkluż l-outsourced clerical service. Din ir-rakkmandazzjoni, li mill-wording tagħha nifhem li taqa’ perfettament taħt ir-responsabilità tal-uffiċċju tiegħek, twettqet?

IS-SINJ. DORIETTE DEBATTISTA FONK: Jiġifieri dak li llum huwa outsourced...

ONOR. CHRIS SAID: Ħalli nikkwotalek:

“...recommends that MCH embarks on a human complement requirement exercise aimed at establishing and comprehensively documenting the hospital’s human resource needs, including that of outsourced clerks.”.

Dan l-eżerċizzju komprensiv li rrikkmanda l-Awditur fil-konklużjonijiet tiegħu, sar?

IS-SINJ. DORIETTE DEBATTISTA FONK: Bħala skrivana...

ONOR. CHRIS SAID: Mhux għall-iskrivana biss imma kollox. Jekk ma sarx għedilna li ma sarx.

IS-SINJ. DORIETTE DEBATTISTA FONK: Mhux ma sarx imma min-naħa tiegħi l-kunċett huwa differenti. Kif qed ngħid, jekk hemm kuntratt in place, huwa validu b’timeframe, u qed niġi provduta minnu, there is no need li niktbu fis-CBE. If this is going to be a new procedure...

ONOR. CHRIS SAID: Imma l-Awditur mhux hekk irrikkmanda. Jien ninkwieta meta nara uffiċjali tal-isptar f’pożizzjonijiet tant għolja, jiġu hawnhekk u kważi kważi lanqas jafu x’inhuma r-rakkmandazzjonijiet tar-rapport tal-Awditur! Dak li għadda, għadda, imma rridu nitgħallmu minnu! Hawnhekk hawn seba’ rakkmandazzjonijiet tal-Awditur, mhawnx miljun, u jien qbadt l-ewwel tnejn li milli jidher għadhom ma twettqux!

IS-SINJ. DORIETTE DEBATTISTA FONK: Because this is questionable.

ONOR. CHRIS SAID: Jekk ma taqbilx mar-rakkmandazzjoni...

IS-SINJ. DORIETTE DEBATTISTA FONK: Le, mhux ma naqbilx...

ONOR. CHRIS SAID: Li jgħid l-Awditur mhux bilfors huwa infallibbli – allaħares! – jiġifieri għandek dritt ma taqbilx, imma trid tgħid għalfejn ma taqbilx. Jista’ jkun li hemm raġunijiet, u ġieli kellna sitwazzjonijiet hawnhekk fejn uffiċjal, ikun min ikun, jgħid li ma jaqbilx mal-konklużjoni tal-Awditur għax hu jkun qed jaraha minn angolu ieħor. Imma jrid ikun hemm raġuni ċara u b’saħħitha! Aħna, bħala Kumitat, wieħed mill-irwoli tagħna huwa li naraw li kemm jista’ jkun dawn ir-rakkmandazzjonijiet jiġu mplimentati għax altrimenti nkunu qed naħlu l-ħin hawnhekk! Il-mistoqsija tiegħi hija jekk ir-rakkmandazzjoni li hemm f’paragrafu 3.4.2, li fl-opinjoni tiegħi meta taqraha taqa’ perfettament taħt ir-responsabilità tal-uffiċċju tiegħek, twettqitx.

IS-SINJ. DORIETTE DEBATTISTA FONK: Till now, no because I need more clarification dwarha anke min-naħa tas-central human resources.

IĊ-CHAIRPERSON: Wara li ħareġ ir-rapport, il-management ta’ MCH poġġejtu bil-qiegħda biex tiddiskutuh? X’inhu l-pjan ta’ ħidma? Wara li you identified the pluses and minuses, are they you now going to address them?

IS-SINJ. DORIETTE DEBATTISTA FONK: Yes, and we have to ractify. 

IĊ-CHAIRPERSON: Did you identify what has to be ractified? Għamiltu eżerċizzju b’mod formali fejn għedtu ma’ liema rakkmandazzjonijiet taqblu u ma’ liema ma taqblux u għalfejn?

IS-SINJ. DORIETTE DEBATTISTA FONK: Le, ma sarx b’mod formali.

ONOR. CHRIS SAID: Jiġifieri ma sarux laqgħat fejn inżammu minuti wara rapport bħal dan?

IS-SINJ. DORIETTE DEBATTISTA FONK: Jekk saru jien ma kontx involuta, imma dwar l-area tiegħi s-CEO staqsieni how we can go about things.

ONOR. CHRIS SAID: Fuq ir-rakkmandazzjoni li hemm f’paragrafu 3.4.2 staqsik?

IS-SINJ. DORIETTE DEBATTISTA FONK: Iva staqsini, u anke ġibna kjarifika min-naħa tas-central human resources dwar jekk għandniex ninkludu l-istaff li qegħdin fuq kuntratt. Niftakar li kont hemm u ċempilt.

ONOR. CHRIS SAID: U xi ddeċidejtu?
IS-SINJ. DORIETTE DEBATTISTA FONK: Waslu għall-istess konklużjoni tiegħi, u ċioè li m’hemmx għalfejn inpoġġu nies fuq is-CBE li huma bil-kuntratt sakemm il-kuntratt għadu validu. Over and above il-kuntratt iridu jinkitbu fis-CBE. Jien għadni m’iniex komda b’din ir-rakkmandazzjoni. 

ONOR. CHRIS SAID: Però l-Awditur f’paragrafu 3.4.2 mhux hekk qed jgħid, imma qed jgħid li għandu jsir eżerċizzju komprensiv biex jiġi deċiż x’compliment hemm bżonn fl-isptar, immaterjali huwiex tas-Servizz Pubbliku jew inkella outsourced, fejn jidħlu nurses, carers, security, clerks, cleaners, etc.  U ftit ilu jien staqsejt – u qed nibqgħu fuq l-iskrivana għax ir-rapport huwa dwar l-skrivana, imma bħall-iskrivana hemm l-infermiera, il-cleaners, is-security, il-maintenance, eċċ. – jekk ġo sptar ta’ madwar 400 sodda hemmx bżonn ta’ 130 skrivan. Jista’ jkun li hemm bżonn, jien m’iniex espert biex ngħid jekk hemmx bżonn jew le, imma l-Awditur qed jgħid li għandu jsir eżerċizzju komprensiv biex jiġi stabbilit x’hemm bżonn, mhux xi ħadd iqum filgħodu... Inti għedtilna li s-COO ta’ dak iż-żmien qallek biex ma titkellimx mal-kuntrattur  għax kien se jieħu ħsieb hu, u allura dan seta’, one fine day, qam u ddeċieda li l-kuntrattur jgħidlu biex iġiblu 20 skrivan ieħor. M’iniex qed ngħid li ġara hekk imma seta’ ġara hekk. Ma kien hemm xejn x’juri li hemm bżonnhom jew m’hemmx bżonnhom għax dan l-eżerċizzju ma sarx u allura l-Awditur rrikkmanda li għandu jsir. Inti qed tgħidilna li donnu l-parir li ngħatalek huwa li dan l-eżerċizzju m’hemmx bżonnu. Qed nifhem tajjeb?

IS-SINJ. DORIETTE DEBATTISTA FONK: Il-ħaddiema outsourced għadna m’aħniex daqshekk komdi nniżżluhom fis-CBE.

ONOR. CHRIS SAID: Għadek ma fthimtnix. L-Awditur mhux qed jagħmel riferenza għas-CBE, imma qed jgħid...

IS-SINJ. DORIETTE DEBATTISTA FONK: ...biex nagħmlu eżerċizzju ħolistiku dwar x’għandna bżonn fl-isptar.

ONOR. CHRIS SAID: L-Awditur qed jgħid “In view of the fact that the outsourced clerks are not included in the hospital’s CBE...”.  Jiġifieri l-Awditur qed jaqbel miegħek li l-oursourced m’għandhomx jidħlu fis-CBE, imma in vista tal-fatt li l-outsourced clerks u l-outsourced employees oħra ma jidħlux fis-CBE – għax għandi nifhem li m’intix qed taqbel...

IS-SINJ. DORIETTE DEBATTISTA FONK: Le, jidħlu! Jekk għandi bżonn security, jew jekk għandi bżonn...

ONOR. CHRIS SAID: Ikunu outsourced u ddaħħalhom?

IS-SINJ. DORIETTE DEBATTISTA FONK: Le, li kellna outsourced huma clerks, nurses, u careworkers, the rest ikunu kollha miktubin fis-CBE.

ONOR. CHRIS SAID: Imma l-Awditur qed jgħid li over and above is-CBE għandu jsir eżerċizzju komprensiv li jistabbilixxi x’għandu bżonn MCH. Ħalli nibqgħu fuq skrivana.  Intom għandkom madwar 20 skrivan tas-Servizz Pubbliku imma mhumiex biżżejjed u għandkom 110 oħra li huma tal-kuntrattur. Dan huwa n-numru eżatt li għandkom bżonn, jew huwa d-doppju ta’ li għandkom bżonn? Allura l-Awditur qed jgħid li jrid isir eżerċizzju li jinkludi dawk il-kategoriji li huma outsourced, bħal skrivana u carers... Pereżempju, jista’ jkun li għandek 100 carer li huma mpjegati tas-Servizz Pubbliku u 200 oħra li huma outsourced. Min iddeċieda li hemm bżonn 300? Fejn huma d-dokumenti li juru li bi sptar ta’ 400 sodda hemm bżonn 300 carer?  Jew forsi hemm bżonn 500 u allura jonqos 200 oħra? Dak huwa li qed jitlobkom tagħmlu l-Awditur u issa għaddew ħames xhur u donnkom għadkom lanqas biss fhimtu x’qed jgħid. Dak lili jinkwetani! Issa li ġara, ġara, imma aħna qegħdin  hawnhekk biex minn dak li ġara naraw kif l-affarijiet jistgħu jsiru aħjar. Jekk ma taqbilx ma’ dak li qed jikkonkludi l-Awditur, għid li ma taqbilx, però trid tispjega għalfejn ma taqbilx.

IS-SINJ. DORIETTE DEBATTISTA FONK: Le, mhux ma naqbilx. Meta aħna qed ngħidu li qed nerġgħu nagħmlu l-HR plan tagħna, we are revising what we need biex jopera l-isptar. 

ONOR. CHRIS SAID: B’din ir-revision li għamiltu wasaltu għal xi konklużjoni?

IS-SINJ. DORIETTE DEBATTISTA FONK: Il-ħaddiema li għandna huma in place.

ONOR. CHRIS SAID: Mhux dak staqsejtek. Li hemm in place qegħdin in place...

IS-SINJ. DORIETTE DEBATTISTA FONK: U għandna bżonnhom.

ONOR. CHRIS SAID: Imma sar eżerċizzju biex taraw kemm għandkom bżonn skrivana?

IS-SINJ. DORIETTE DEBATTISTA FONK: Meta inti titkellem mal-heads of departments u tara x’hemm u x’mhemmx bżonn...! La qegħdin hemm, qegħdin hemm.

ONOR. CHRIS SAID: Mhux dak qed nistaqsik. Qegħdin hemm għax daħlu b’sistema li l-Awditur stess qal li hija defiċjenti fil-mod kif ġiet użata. Tant kienet defiċjenti li lanqas inti, bħala HR Manager, ma ġejt ikkonsultata!

IS-SINJ. DORIETTE DEBATTISTA FONK: Inserraħlek rasek li kull min qiegħed MCH qed jagħmel xogħlu! Illum nafu fejn qegħdin dawn in-nies u nafu x’xogħol qed jagħmel each and every one of the outsourced workers.

ONOR. CHRIS SAID: Suppost anke tas-Servizz Pubbliku.

IS-SINJ. DORIETTE DEBATTISTA FONK: Ukoll. 

ONOR. CHRIS SAID: Jiġifieri inti tħoss li dak l-eżerċizzju komprensiv li talab l-Awditur fir-rakkmandazzjoni tiegħu 3.4.2 m’hemmx bżonnu għax kulħadd qed jagħmel xogħlu? 

IS-SINJ. DORIETTE DEBATTISTA FONK: Iva.  X’ħin tirrevedi l-compliment li hemm fis-sections u... U għad fadal nuqqasijiet.

ONOR. CHRIS SAID: Jiġifieri għad jonqos skrivana?

IS-SINJ. DORIETTE DEBATTISTA FONK: Iva, għandi vacancies għal clerks.

ONOR. CHRIS SAID: Qed nitkellmu fuq 130 skrivan fi sptar...

IS-SINJ. DORIETTE DEBATTISTA FONK: Dawk li telqu rridu nissostitwixxuhom.

ONOR. CHRIS SAID:  L-Awditur qed jgħid ukoll li hemm bżonn ikun hemm komunikazzjoni aħjar bejn l-uffiċjali tal-isptar. Taqbel ma’ dan inti?

IS-SINJ. DORIETTE DEBATTISTA FONK: Definitely!

ONOR. CHRIS SAID: Tranġat din il-komunikazzjoni bejn l-uffiċjali tal-isptar?

IS-SINJ. DORIETTE DEBATTISTA FONK: Iva, eżatt kif daħal is-Sur Sultana rrivedejna s-sitwazzjoni u din l-ewwel ħaġa li bdiet tinħass. Fi sptar bħal dak you can’t have management working in silos speċjalment fejn jidħlu heads of operations, HR and Finance. Dawn iridu jaħdmu flimkien għax kull deċiżjoni, kritika kemm hija kritika, will have an impact f’xi area minnhom.

ONOR. CHRIS SAID:  Jiġifieri inti tħoss li bid-dħul tas-CEO Stephen Sultana din tranġat?

IS-SINJ. DORIETTE DEBATTISTA FONK: Iva, tranġat, u anke minn dan ir-rapport tgħallimna x’jiġri meta xi ħadd forsi jkun qed jaħdem għal rasu jew ma jiġux ikkonsultati areas oħra. 

ONOR. CHRIS SAID: Fir-rakkmandazzzjoni 3.4.7 l-Awditur talab li l-isptar jimplimenta sistema u mekkaniżmi kif tista’ tiġi mkejla l-performance tal-outsourced personnel, u allura l-famuż value for money. L-uffiċċju tiegħek x’għamel f’dawn il-ħames xhur biex jimplimenta din ir-rakkmandazzjoni?

IS-SINJ. DORIETTE DEBATTISTA FONK: Min-naħa tiegħi ma sar xejn.

IĊ-CHAIRPERSON: Fir-rapport tiegħu l-Awditur jagħmel riferenza wkoll għall-kuntratt tat-tindif ġewwa MCH u anke jagħmel kritika dwaru. Tista’ tgħidilna, jekk jogħġbok, jekk għandekx il-background fuq il-cleaning services contract ġewwa MCH u jekk jaqax taħtek?

IS-SINJ. DORIETTE DEBATTISTA FONK: Le, il-cleaning services contract ma jaqax taħti.

IĊ-CHAIRPERSON: Jiġifieri dawk kollha li jaħdmu bħala cleaners f’MCH m’għandhom ebda relazzjoni mal-human resources?

IS-SINJ. DORIETTE DEBATTISTA FONK: Le. 

IĊ-CHAIRPERSON: Inti, bħala HR Manager, u l-kumplament tal-management, ġieli tiddiskutuh il-cleaning services contract li hemm fl-isptar? 

IS-SINJ. DORIETTE DEBATTISTA FONK: Inkun involuta ftit, pereżempju, f’każ li tinqala’ xi issue fuq staff, imma not as such. 

IĊ-CHAIRPERSON: Jiġifieri għandkom kuntratt u minkejja li inti HR Manager...

IS-SINJ. DORIETTE DEBATTISTA FONK: Because I don’t manage that contract. 

IĊ-CHAIRPERSON: Naturalment huwa tajjeb li jkun hemm il-cleaners f’MCH, però l-Awditur jgħid li l-post huwa partikolari ħafna u huwa importanti li l-cleaners li jidħlu fil-wards u jkollhom kuntatt, għalkemm mhux daqstant dirett, mal-pazjenti, ikunu b’xi mod imħarrġa u jifhmu li l-ambjent t’hemm ġew mhuwiex ambjent kwalunkwe, fis-sens li mhumiex qegħdin jagħmlu tindif ta’ uffiċċju, pereżempju, fil-Parlament. L-Awditur jikkritika l-fatt li hemm numru ta’ cleaners li jiġu f’kuntatt mal-pazjenti li jista’ ikun mhumiex idonei. L-ewwel nett, are you aware li qal hekk l-Awditur? 
 
IS-SINJ. DORIETTE DEBATTISTA FONK: Iva. 

IĊ-CHAIRPERSON: Mela if you are aware li qal hekk u r-rapport ilu li ħareġ a couple of months, has this matter been addressed?

IS-SINJ. DORIETTE DEBATTISTA FONK: Again, il-management tal-kuntratti ma jaqax taħt il-kompitu tiegħi, jiġifieri I cannot chase or follow that. 

IĊ-CHAIRPERSON: But you can flag it! Have you flagged it or has somebody flagged it to you imbagħad inti għedtlu li m’għandekx x’taqsam?

ONOR. ALEX MUSCAT: Sur President, naħseb li jkun idoneu li dawn il-mistoqsijiet isiru lis-CEO li jinsab preżenti. Nistgħu nistednuh jingħaqad mas-Sinj. Debattista Fonk madwar il-mejda. 

IĊ-CHAIRPERSON: Is-CEO diġà xehed il-ġimgħa l-oħra u staqsejtu by and large l-istess mistoqsijiet. Issa jekk intom tridu tagħmlulu xi mistoqsijiet, tistgħu tagħmluhom, però l-ewwel xtaqt nispiċċa l-mistoqsijiet li għandi għax-xhud preżenti. 

Sinj. Debattista Fonk, jiġifieri qed tgħidilna li l-Awditur għamel din l-osservazzjoni u b’mod formali s’issa għadha ma ġietx diskussa miegħek.

IS-SINJ. DORIETTE DEBATTISTA FONK: Miegħi le. 

ONOR. CHRIS SAID: La qegħdin nitkellmu dwar il-cleaners, kemm hemm illum cleaners fl-isptar, bejn dawk tas-Servizz Pubbliku u dawk outsourced?

IS-SINJ. DORIETTE DEBATTISTA FONK: Lanqas nista’ ngħidlek in-numru għax jidhirli li l-kuntratt huwa bin-numru ta’ sigħat. 

ONOR. CHRIS SAID: Imma kull tmien sigħat huwa persuna.  Hux hekk?

IS-SINJ. DORIETTE DEBATTISTA FONK: Hekk hu, imma m’iniex ċerta. 

ONOR. CHRIS SAID: Imma inti l-HR Manager! Kemm hemm cleaners bejn wieħed u ieħor? M’iniex qed ngħidlek biex tgħidli bl-eżatt, u jekk tgħid numru li jkun ftit differenti mhijiex se taqa’ d-dinja.  Qegħdin nitkellmu dwar 200 cleaner, 300, 400?

IS-SINJ. DORIETTE DEBATTISTA FONK: Roughly hemm madwar 120, 130, imma rrid nivverifika n-numru. 

ONOR. CHRIS SAID: U kemm hemm cleaners li huma tas-Servizz Pubbliku?

IS-SINJ. DORIETTE DEBATTISTA FONK:  Cleaners bi grad ta’ cleaner naħseb li hemm tnejn.

ONOR. CHRIS SAID: U l-oħrajn huma kollha tal-kuntrattur?

IS-SINJ. DORIETTE DEBATTISTA FONK: Iva. 

ONOR. CHRIS SAID: Se nerġa’ mmur lura għal tal-iskrivana. Aktar kmieni għamiltlek riferenza għar-rakkmandazzjoni tal-Awditur li jsir eżerċizzju komprensiv dwar x’hemm bżonn, u int għedtilna li fejn hemm skrivana neqsin – illum hemm bejn wieħed u ieħor 130 persuna, bejn dawk tas-Servizz Pubbliku u dawk tal-kuntrattur, li qegħdin jagħmlu xogħol klerikali – inti qed tidħol biex tara li jiġu replaced. Hekk hu?

IS-SINJ. DORIETTE DEBATTISTA FONK: Jekk ikunu parti mill-complement ta’ dik il-unit, ovvjament se jitolbu replacement għal dak li jiġi nieqes. 

ONOR. CHRIS SAID: Anke jekk ikun tal-kuntrattur?

IS-SINJ. DORIETTE DEBATTISTA FONK: Iva għax huma parti mill-complement.

ONOR. CHRIS SAID: Imma inti għedtilna li fuq tal-kuntrattur ma tindaħalx.

IS-SINJ. DORIETTE DEBATTISTA FONK: Imma xorta tiġi flagged. Illum we don’t have a person managing this contract imma jekk jitlaq xi ħadd, il-head of department se jitlob għal replacement.

ONOR. CHRIS SAID: U lil min jitlob?

IS-SINJ. DORIETTE DEBATTISTA FONK: Most probably lili.

ONOR. CHRIS SAID: Jiġifieri l-instructions li kien tak is-Sur Dalli llum spiċċaw.

IS-SINJ. DORIETTE DEBATTISTA FONK: Iva.

IĊ-CHAIRPERSON: Grazzi ħafna, Sinjura Debattista Fonk. Issa tirċievi email mingħand is-Segretarja tal-Kumitat fejn telenkalek l-informazzjoni li tlabnik.  Nitolbok tirtira mill-Kamra. 

Is-Sinjura Debattista Fonk irtirat mill-Kamra tal-Kumitat.

IĊ-CHAIRPERSON:  L-Onor. Muscat.

ONOR. ALEX MUSCAT:  Mr Chairman, xtaqt nagħmel xi domandi lis-Sur Stephen Sultana, CEO ta’ MCH, li jinsab preżenti fil-Kamra.

IĊ-CHAIRPERSON:  Qegħdin fl-istadju fejn għandkom l-opportunità titolbu għax-xhieda.

ONOR. ALEX MUSCAT: Jien – u qiegħed nitkellem għan-nom tan-naħa tal-Gvern – ma nħossx il-bżonn ta’ seduta sħiħa mas-CEO, però jekk intom għandkom dik in-neċessità...

IĊ-CHAIRPERSON: Jekk għandek xi domandi x’tagħmillu jien m’għandix problema li nsejħulu issa. Nistieden lis-Sur Sultana sabiex jersaq madwar il-mejda. 

Is-Sur Stephen Sultana ħa postu madwar il-Mejda.

IĊ-CHAIRPERSON:  Sur Sultana, niġbidlek l-attenzjoni li għadek bil-ġurament li ħadt fil-laqgħa preċedenti. 

ONOR. ALEX MUSCAT: Sur Sultana, se nistaqsik ftit dwar l-email li bgħattilna llum bir-risposti għall-mistoqsijiet li sarulek il-ġimgħa l-oħra. Milli nista’ nifhem, mill-ammont ta’ nies li kienu ngaġġati fil-kuntratt, sija bħala skrivana u sija għal xogħol ieħor, kien hemm xi wħud li telqu u sal-lum ma reġax ġie mimli l-post li ħallew vakat. Fil-fatt inti għedtilna li naqsu 15 li daħlu permezz tal-kuntratt tal-cleaning u disgħa li daħlu mill-kuntratt tal-iskrivana. Dawn ġew sostitwiti jew le? 

IS-SUR STEPHEN SULTANA: Dik il-pożizzjoni kif inhi llum għax il-mistoqsija kienet titlob informazzjoni minn Frar. 

ONOR. ALEX MUSCAT:  Dwar il-mistoqsija li saritlek dwar l-ingaġġ ta’ ħaddiema qabel l-2013, inti għedtilna li daħlu 304 ħaddiem. Waqt il-laqgħa tal-ġimgħa l-oħra donnu ngħatat l-impressjoni li dawn huma ħaddiema tas-Servizz Pubbliku. Tista’ tinfurmana x’tip ta’  ħaddiema kienu?

IS-SUR STEPHEN SULTANA: Mit-304 li daħlu, 30 biss huma ħaddiema tas-Servizz Pubbliku. 

ONOR. ALEX MUSCAT: U taf tgħidli liema huma l-ħaddiema li mhumiex tas-Servizz Pubbliku imma huma ngaġġati mill-kuntrattur?

IS-SUR STEPHEN SULTANA: Il-kumplament, jiġifieri 274, kienu ngaġġati minn diversi kumpaniji li kienu qegħdin joperaw dak iż-żmien, fosthom il-Health Support Services, Clentec, Mark Vella Bonnici Financial Consultancy Ltd. u J.F. Services.

ONOR. ALEX MUSCAT: U x’tip ta’ xogħol kienu qegħdin jagħmlu dawn il-ħaddiema tal-kuntrattur?

IS-SUR STEPHEN SULTANA: Health Support Services kienu joffru s-servizzi tal-iskrivana, infermiera u carers, Clentec is-servizz tal-cleaning, Marc Vella Bonnici s-servizz tal-uniku accounts clerk li hemm imniżżel, u J.F. Services is-servizz ta’ security.

ONOR. ALEX MUSCAT: Kemm kien hemm ħaddiema minn dawn it-304 li kienu ħaddiema tas-Servizz Pubbliku? 

IS-SUR STEPHEN SULTANA: 30. 
ONOR. ALEX MUSCAT: Jiġifieri jekk qed nifhem sew, qabel l-elezzjoni tal-2013 kienu ġew ingaġġati 274 ruħ ma’ MCH bl-istess metodu tal-lum, jiġifieri bil-kuntratt.  Is-servizz ta’ dawn il-ħaddiema nxtara b’xi mod differenti minn kif qed jinxtara llum?

IS-SUR STEPHEN SULTANA: Le, nimmaġina li b’mod normali through l-procurement.

ONOR. ALEX MUSCAT: F’dan il-Kumitat kull darba qed issir riferenza li qabel l-2017 kien hemm xi żieda sostanzjali fl-ingaġġ tal-ħaddiema f’MCH, però fir-rapport li tlabna nvestigazzjoni sħiħa fuqu hemm li bejn Jannar u Ġunju 2017 daħlu madwar 100 persuna. Issa inti llum qed tinfurmana li daħlu 274...

IS-SUR STEPHEN SULTANA: ...permezz ta’ erba’ jew ħames kuntratti.

ONOR. ALEX MUSCAT: U li kienu qegħdin jagħmlu xogħol differenti; daħlu 100 cleaner, 70 carer...

IS-SUR STEPHEN SULTANA: ...72 infermier, 29 skrivan, accounts clerk wieħed u sitt security. 

ONOR. ALEX MUSCAT: Rigward ir-risposta li tajt għall-mistoqsija dwar mil-liema lokalità ġejjin dawn il-ħaddiema, inti qed tirriferi għall-ħaddiema li daħlu qabel l-2013 jew għall-ħaddiema li qegħdin taħt eżami llum?

IS-SUR STEPHEN SULTANA: Le, qed nirriferi għall-ħaddiema li hemm bħalissa.  

ONOR. ALEX MUSCAT: Hawnhekk ingħatat l-impressjoni li dawn donnhom ġejjin minn lokalità waħda, però mir-risposta tiegħek joħroġ li dawn ġejjin minn Ħ’Attard, Ħal Balzan, Birkirkara, Bormla, Fgura, Għaxaq, Gudja...

ONOR. CHRIS SAID: Kellu jagħtina n-numru ta’ ħaddiema li hemm minn kull lokalità, imma ma tahulniex. 

IS-SUR STEPHEN SULTANA: Jien weġibt il-mistoqsija li saritli, Onorevoli.

ONOR. CHRIS SAID: Jista’ ikun li l-mistoqsija ma kenitx ċara biżżejjed, però meta staqsejnik dak kien l-intendiment. Għalhekk qegħdin nitolbuk sabiex sal-laqgħa li jmiss tagħtina n-numru ta’ ħaddiema li hemm f’MCH minn kull lokalità, għax naħseb li tagħmel differenza li jkun hemm wieħed minn Ħ’Attard u 50 minn Raħal Ġdid. 

ONOR. ALEX MUSCAT: Imma mir-risposta li tana jidher ċar li dawn il-ħaddiema ġejjin minn madwar Malta kollha.

ONOR. CHRIS SAID: Sfortunatament minn Għawdex m’hemmx. Għalkemm is-Segretarju Parlamentari Għawdxi, ma rnexxilu jdaħħal lil ħadd!

IĊ-CHAIRPERSON: Sur Sultana, issa l-mistoqsija hija ċara. Dan il-Kumitat jixtieq ikun jaf kemm hemm ħaddiema minn kull lokalità, jiġifieri jekk hemm wieħed minn Ħ’Attard għedilna li hemm wieħed minn Ħ’Attard, u jekk hemm 50 minn Raħal Ġdid għedilna li hemm 50 minn Raħal Ġdid. 

ONOR. CHRIS SAID: Sur Sultana, inti tajtna informazzjoni dwar kemm daħlu mpjegati ġodda f’MCH bejn l-2011 u l-2012, permezz tal-kuntratt tal-iskrivana. Tista’ tagħtina l-istess informazzjoni dwar ħaddiema li daħlu taħt il-kuntratti tal-infermiera, tal-carers, tas-security  u tal-cleaners, mill-ewwel tas-sena sal-aħħar ta’ Ġunju 2017?  Tista’ tgħidilna wkoll kemm iddaħħlu nies through s-Servizz Pubbliku f’kull pożizzjoni għall-istess perjodu?

ONOR. ROBERT CUTAJAR: Sur Sultana, inti kont xhud il-ġimgħa l-oħra u erġajt qed tixhed illum. Matul dawn l-aħħar tmint ijiem, qabel ma weġibt id-domandi li waslulna siegħa qabel bdiet din il-laqgħa, kellek kuntatti ma’ xi Membri tal-Gvern fuq dan il-Kumitat?

IS-SUR STEPHEN SULTANA: Ġibt l-informazzjoni...

ONOR. ROBERT CUTAJAR: Jiġifieri matul l-aħħar tmint ijiem fl-ebda ħin ma kellek kuntatt ma’ xi Membru min-naħa tal-Gvern.

IS-SUR STEPHEN SULTANA: Le.

IĊ-CHAIRPERSON: Ma jidhirx li hawn aktar domandi għalhekk nirringrazzja lil kull min ħa sehem f’din il-laqgħa.  

Il-Kumitat huwa aġġornat b’data u aġenda li jiġu mħabbra aktar tard. 

Fl-4:04 p.m. il-Kumitat aġġorna.
